
Abstrak: Buku ini merupakan satu bahan bacaan untuk 
meluaskan pengetahuan pembaca tentang konsep pengurusan dan 
perkongsian pengetahuan. Perkongsian pengetahuan adalah aktiviti 
yang sentiasa dilakukan oleh setiap individu dalam urusan harian. 
namun disebabkan kurang pemahaman terhadap elemen tersebut 
individu tidak mampu mengakui bahawa mereka telah 
melakukan aktiviti perkongsian pengetahuan.

Buku ini cuba memberi pemahaman dan pendedahan awal mengenai 
konsep perkongsian pengetahuan melalui isu dan senario yang berlaku 
dalam kehidupan harian individu sama ada dalam acara formal atau pun 
tidak. Pemahaman dalam bentuk senario ini diharap lebih memudahkan 
pembaca memahami konsep perkongsian pengetahuan. Paling tidak 
pembaca juga dapat mengetahui bahawa data, maklumat dan pengetahuan 
itu adalah elemen yang berbeza. Secara tidak langsung pembaca akan 
mengaitkan apa aktiviti perkongsian pengetahuan yang telah dilakukan 
dalam kehidupan harian mereka.

Melalui buku ini pembaca dapat memahami dengan lebih terperinci 
mengenai konsep asas pengetahuan dan perbezaan antara pengetahuan 
dengan data, maklumat, idea mahupun gerak hati. Penyampaian dalam 
bentuk konsep dan senario dalam buku ini diharap lebih mudah 
membawa pembaca menghayati konsep perkongsian pengetahuan secara 
teori dan juga praktikal.

Wacana Minda : Isu-isu Kontemporari dalam Perkongsian 
Pengetahuan merupakan satu bahan bacaan untuk meluaskan 
pengetahuan pembaca tentang konsep pengurusan dan 
perkongsian pengetahuan. Perkongsian pengetahuan adalah 
aktiviti yang sentiasa dilakukan oleh setiap individu dalam urusan 
harian. Namun disebabkan kurang pemahaman terhadap elemen 
tersebut individu tidak mampu mengakui bahawa mereka telah 
melakukan aktiviti perkongsian pengetahuan. 

Buku ini cuba memberi pemahaman dan pendedahan awal 
mengenai konsep perkongsian pengetahuan melalui isu dan 
senario yang berlaku dalam kehidupan harian individu sama ada 
dalam acara formal atau pun tidak. Pemahaman dalam bentuk 
senario ini diharap lebih memudahkan pembaca memahami 
konsep perkongsian pengetahuan. Paling tidak pembaca juga 
dapat mengetahui bahawa data, maklumat dan pengetahuan itu 
adalah elemen yang berbeza. Secara tidak langsung pembaca 
akan mengaitkan apa aktiviti perkongsian pengetahuan yang telah 
dilakukan dalam kehidupan harian mereka.

Perkongsian pengetahuan sangat memberi faedah kepada 
individu yang terlibat. Walaupun pengetahuan itu dilihat kurang 
memberi kesan kepada seseorang namun ia sangat signifikan 
kepada individu lain. Di sini pembaca dapat melihat kepentingan 
dan keperluan perkongsian pengetahuan dalam kehidupan 
harian. Kepentingan berkongsi pengetahuan juga sangat dituntut 
dalam Islam, memetik sabda Rasulullah SAW yang berbunyi “ 
Sampaikanlah dariku walau satu ayat dan ceritakanlah tentang 
Bani Israil tanpa perlu takut, dan barangsiapa berbohong ke atasku 
dengan sengaja maka bersiaplah dia mengambil tempat duduknya 
di Neraka” (Riwayat Al-Bukhari) jelas turut membuktikan tentang 
kepentingan berkongsi pengetahuan.

Prakata

Setinggi-tinggi kesyukuran dipanjatkan ke hadrat Allah SWT dan 

Hasil penulisan buku ini pertamanya bertujuan untuk menyediakan 
bahan bacaan asas mengenai konsep pengetahuan dan perkongsian 
pengetahuan yang boleh digunakan oleh segenap lapis umur dan 
kelompok pembaca termasuk pelajar, pensyarah, pengurus dan 
juga orang awam. Melalui buku ini pembaca dapat memahami 
dengan lebih terperinci mengenai konsep asas pengetahuan dan 
perbezaan antara pengetahuan dengan data, maklumat, idea 
mahu pun gerak hati. Penyampaian dalam bentuk konsep dan 
senario dalam buku ini diharap lebih mudah membawa pembaca 
menghayati konsep perkongsian pengetahuan secara teori dan 
juga praktikal.

Peringkat awal pembaca didedahkan dengan perbezaan antara data, 
maklumat, idea dan juga pengetahuan. Sebelum membincangkan 
tentang perkongsian pengetahuan, pembaca akan melihat dahulu 
bagaimana pengetahuan dijana, diurus dan seterusnya bagaimana 
berlakunya proses untuk mengubah pengetahuan tacit kepada 
pengetahuan explisit. Pendekatan ini lebih mudah memberi 
kefahaman dan kesedaran kepada pembaca mengenai aktiviti dan 
kepentingan perkongsian pengetahuan. Dalam memahami konsep 
perkongsian pengetahuan dengan lebih jelas, berbagai contoh 
dan senario disertakan dalam setiap penulisan supaya pembaca 
dapat menghayati senario yang disampaikan dengan mudah. 
Kefahaman pembaca terhadap proses perkongsian pengetahuan 
akan membangkitkan lagi semangat dan kesediaan pembaca 
untuk berkongsi pengetahuan. 

Bagi melengkapkan objektif penulisan buku ini, pendedahan 
terhadap aktiviti dan bagaimana perkongsian pengetahuan 
itu boleh berlaku turut disertakan. Perbincangan bukan hanya 

Pendahuluan

PERANAN DAN KEPENTINGAN PERKONGSIAN 
PENGETAHUAN DI ORGANISASI

Pengenalan

Ekonomi tradisional lebih melihat aset sebagai bentuk yang boleh 
disentuh dan dilihat seperti harta benda, tanah, bangunan dan 
wang. Namun dalam konteks hari ini, ekonomi lebih menekankan 
nilai dan aplikasi pengetahuan dalam penghasilan sesuatu produk 
untuk persaingan. Pengetahuan merupakan aset yang paling 
berharga dan kadang kala individu sanggup mengeluarkan modal 
yang besar demi untuk mendapatkan pengetahuan yang tinggi dan 
bernilai. 

Dalam kehidupan yang semakin mencabar dan terdedah dengan 
persaingan globalisasi, pengetahuan mempunyai nilai yang 
lebih tinggi. Disebabkan itu, tidak hairan jika dunia akademik 
hari ini semakin meluas dan dapat dilihat semakin banyak 
organisasi-organisasi akademik seperti institusi pengajian tinggi 
awam dan swasta wujud umpama cendawan tumbuh selepas 
hujan. Disebabkan itu, tidak hairan jika dilihat jumlah pelajar 
antarabangsa yang melanjutkan pengajian di institusi pengajian 
tinggi awam (IPTA) dan swasta (IPTS) di negara ini telah mengalami 
peningkatan sebanyak empat kali ganda sejak 2000, iaitu daripada 
26,569 kepada lebih 100,000 sehingga tahun 2012. Fenomena 
tersebut jelas menggambarkan bagaimana setiap individu bukan 
sahaja di peringkat Malaysia malah antarabangsa semakin rakus 
mengejar ilmu biarpun terpaksa berjauhan dengan keluarga dan 
mengeluarkan perbelanjaan yang begitu besar. Hal ini berlaku 

Peranan dan Kepentingan Perkongsian 
Pengetahuan di Organisasi

Bab 1

INTERNET SEBAGAI MEKANISME 
BERKONGSI PENGETAHUAN

Pengenalan

Dalam dunia hari ini, istilah internet sudah tidak asing lagi dalam 
kehidupan masyarakat. Bukan sahaja masyarakat yang tinggal 
di bandar-bandar besar malah penduduk di kampung-kampung 
bahkan pedalaman juga sudah biasa dengan internet. Bagi golongan 
yang bekerja internet umpama syarat penting dalam rutin harian 
mereka untuk memudahkan urusan pekerjaan mereka. Golongan 
pelajar dan mahasiswa pula menjadikan internet sebagai sumber 
utama dalam membuat rujukan bagi menyiapkan tugasan. Sumber 
tradisional iaitu perpustakaan semakin disisihkan. Sementara itu, 
ada juga suri rumah yang menjadikan internet sebagai medium 
menambah pendapatan dengan membuat jualan atas talian dan 
pada masa yang sama melayari Internet untuk mencari resepi 
baharu untuk di cuba.

Internet dapat dilihat sebagai satu pusat sehenti (one stop center) 
di mana pelbagai kemudahan, peralatan, permainan dan hiburan 
boleh dinikmati dalam satu masa dan di satu kawasan yang sama. 
Misalnya seorang pelajar boleh mendapatkan senarai buku atau 
rujukan yang berkaitan dengan tugasan yang perlu disiapkan. Pada 
masa yang sama pelajar berkenaan boleh berkongsi maklumat 
dan pendapat dengan individu lain mengenai tajuk tugasan 
yang sedang disiapkan malah pada masa yang sama juga pelajar 
boleh mendengar musik atau belajar bahasa Inggeris misalnya di 
Youtube. Kewujudan pelbagai aplikasi seperti drobbox, research 

Bab 2

Internet Sebagai Mekanisme 

 PERKONGSIAN PENGETAHUAN UNTUK 
SURVIVAL ORGANISASI 

PENGENALAN

Setiap organisasi memberi penekanan yang serius terhadap 
aspek pengembangan dan juga pembangunan organisasi. Hal 
ini bertujuan untuk kelangsungan jangka hayat organisasi 
dan menjamin pengekalan prestasi dalam persaingan dengan 
organisasi lain. Pembangunan organisasi dapat ditakrifkan dalam 
pelbagai dimensi misalnya pembangunan organisasi juga boleh 
dilihat sebagai satu usaha organisasi untuk memenuhi perubahan 
yang berlaku melalui penyusunan perancangan yang sistematik 
dan strategik. 

Penyesuaian terhadap perubahan yang berlaku juga sebenarnya 
melibatkan proses pembelajaran yang berstrategi kerana 
melibatkan perubahan nilai-nilai kepercayaan, budaya dan 
norma dalam kalangan ahli organisasi selain struktur organisasi 
turut akan berubah. Penyesuaian yang berlaku adalah berkait 
dengan perubahan untuk mengubah individu di organisasi, 
membangunkan proses, sistem dan juga struktur yang baharu 
di organisasi. Oleh itu, tujuan utama pembangunan organisasi 
adalah meningkatkan kapasiti, keupayaan dan prestasi organisasi. 

Bagi tujuan pengembangan dan pembangunan, organisasi 
sepatutnya lebih aktif dan sentiasa peka terhadap lingkungan 
persekitaran organisasi sama ada persekitaran luaran mahupun 

Bab 3

 Perkongsian Pengetahuan untuk 
Survival Organisasi 



75

KEPIMPINAN TRANSFORMASIONAL DAN PERKONGSIAN 
PENGETAHUAN DI ORGANISASI

Pengenalan

Dalam dunia yang berorientasikan teknologi pada hari ini, 
gaya kepimpinan tradisional semakin kurang diamalkan malah 
organisasi lebih menumpu kepada kepimpinan yang lebih 
transformatif. Ini kerana dalam era globalisasi, pekerja adalah 
terdiri dari mereka yang lebih berpendidikan, terdedah dengan 
persekitaran kehidupan era moden serta mempunyai pengetahuan 
dan harapan yang luas terhadap pekerjaan yang dilaksanakan 
serta petah bercakap (Stewart et al., 1994). Justeru itu, adalah 
menjadi suatu cabaran bagi pemimpin mengamalkan gaya 
kepimpinan yang terbaik bagi menggalakkan kebersamaan pekerja 
dalam menentukan hala tuju organisasi mereka.

Gaya kepimpinan perlu mengalami transformasi supaya ia 
mampu memberi kesan kepada pengikut dan juga organisasi. 
Dalam konteks perkhidmatan awam misalnya pemimpin perlu 
mengamalkan gaya kepimpinan yang lebih transformatif agar 
dapat meningkatkan semangat dan komitmen para pekerja dan 
seterusnya memberi kesan kepada prestasi organisasi. Memang 
tidak dinafikan bahawa gaya kepimpinan pemimpin mempunyai 
pengaruh yang sangat kuat dalam menentukan peningkatan 
mahupun penurunan komitmen pekerja terhadap organisasi. 
Komitmen pekerja pula sememangnya diperlukan untuk 

Bab 4

AKTIVITI PERKONGSIAN DALAM MELESTARIKAN 
BAHASA MINORITI

Hakikat Bahasa

“Bahasa Jiwa Bangsa” adalah ungkapan yang biasa didengar. 
Ungkapan ini bertujuan untuk menggambarkan bagaimana kesan 
atau peranan bahasa dalam kehidupan seharian individu. Bahasa 
boleh dilihat sebagai satu nilai yang melambangkan identiti 
sesebuah bangsa. Bahasa yang dituturkan oleh seorang individu 
dapat menentukan kelompok ras mereka dan seterusnya mewakili 
gaya pemikiran sesuatu etnik. Oleh sebab itu tidak hairanlah 
kadang kala ada  masyarakat yang mampu mengenali sesuatu 
bangsa hanya melalui bahasa yang dipertuturkan sahaja.

Bahasa dalam sesebuah masyarakat bagi sesuatu kaum adalah 
berkait rapat dengan identiti kaum itu. Sifat bahasa harus 
dipertahankan, dipelihara dan dilestarikan supaya nilai dan 
jangka hayat bahasa itu mampu diteruskan untuk generasi akan 
datang. Pelestarian bahasa bagi sesuatu kaum adalah penting 
untuk memastikan kelompok etnik itu masih kekal wujud dan 
mempunyai identiti tersendiri.  Bahasa bukan sekadar berfungsi 
sebagai alat komunikasi antara anggota masyarakat, malah ia 
menjadi ciri yang mendefinisikan bangsa. Umpamanya, orang 
Melayu menuturkan bahasa Melayu manakala orang India 
menuturkan bahasa Tamil. 

Bab 5

